汉标董其昌燕然山铭

《燕然山铭》有汉元舅车骑将军窦宪，寅亮圣明，登翼帝室，纳于大麓，惟清缉熙。乃述职巡御。理兵于朔方。鹰扬之士，螭虎之校，爰该六师，羌夷之长，骁骑百万。元戎轻武，长毂四分，勒以八阵，莅以威神，玄甲耀日，朱旗绛天。度高阙，下鸡鹿，经碛卤，绝大漠，斩温禺以衅鼓，血尸逐以染锷。四校横徂，星流彗扫，萧条萬里，野无遗寇。域灭区单，反旆而旋，考图验传，穷览山川。踰涿邪，跨安侯，乘燕然，蹑冒顿之区落，焚老上之龙庭。光祖宗之玄鉴；振大汉之天声。乃封山刊石，昭上威灵。辞曰：铄王师征荒裔，剿凶虐截海外。夐其藐亘地界，封神丘建隆嵑，熙帝载振萬世！辛亥重九董其昌书。
